
„ DOMSKI ŽIVOT“ 
„Ponekad izgleda tako teško doprijeti do čovjeka, a najbolji 

i najlakši put je lijepa riječ“ 

 

 

 

 

 

                                                          

           

 



 
 
 
 
 
 
 

 KORISNICI PIŠU… 

“HOR” 

Preplavi me jedinstven osjećaj miline, kada se sjetim svoje 

mladosti  te pjevanja u horu “Sarajevo”. Muzika je bila neodvojiva 

od moga odrastanja. Što god da bih radila, radila bih uz muziku. 

Bilo da sam učila, bilo da sam pomagala u kućanskim poslovima, 

muzika je bila sjenka koja me pratila.  

Kad muziku ne bih slušala pjevušila sam.  

Željela sam da dio tih lijepih osjećaja, koje širi oko sebe 

pjesma prenesem i na druge. Mojoj radosti nije bilo kraja kada sam 

primljena u hor.  

Probe su bile naporne ali kada bih vidjela osmijeh na licu 

publike, ili, još bolje, kada bi i publika sa nama zapjevala, sva 

odricanja su dobivala smisao.  

Često sam putovala i sa horom nastupala u mnogim mjestima. 

Sjećam se jednog gostovanja u Beogradu, kada sam poslije moje 

solo dionice dobila ponudu da ostanem. Ponuda je došla od strane 

čuvenog Miodraga Ilića. Odbila sam. Nisam razmišljala o solističkoj 

karijeri. U horu su bili takvi odnosi da se ni za šta na svijetu ne bih 

odrekla prijateljstva i bliskosti koji su vladali u horu.  



   

  

                                                                             KORISNICI PIŠU… 

Moj pjevački uzor je Safet Isović. 

Ni prije ni poslije Saje nije se pojavio glas kojem sam se toliko 

divila.  

Nisam bila samo glas među drugim glasovima, nego sam se u 

potpunosti ostvarivala u horu, kao što svaka boja ostane samosvojna 

u dugi. 

U Centru mi je tako dobro, da mi pjesma krene sama od sebe. 

I ja se osjetim podmlađenom. A čini mi se i svi oni koji se zateknu u 

krugu pjesme. 

                                       KazIvala: zOlOta ŠaĆIRA 

( ODlOMaK Iz KNJIGE “ ŽIVA SLOVA SPOMENARA SUGRAĐANA 

TREĆE DOBI- AUTORA MIRSADA BEĆIRBAŠIĆA) 

 

OGLAS 

 

Dajem oglas radi braka, 

tražim nekog od momaka, 

tražim muža inžinjera, 

pred kojim je 

završena karijera. 

Da ima auto, 

malu kuću, 



 
 
 
 
 
 
 

velik i udoban stan. 

Auto trebam karavan, 

da me vozi na Jadran, 

kuću malu dušu, 

da odmaram. 

Velik i udoban stan, 

strancima da izdam. 

Sve na mene, 

jedan kroz jedan prepisan. 

Trebam još mnogo toga, 

dok budem imala ovog roba, 

a kada ga nestane, 

sve ovo mojoj djeci 

da ostane. 

                                          

AUTOR PJESME : BIČO REFIJA 

 

 

 



   

  

 

POSJETA UčENIKa O.Š. “ SafvEt bEG-baŠaGIć, 

IZ BREZE 

Naš Centar su posjetili učenici O.Š. “Safvet-beg Bašagić” iz 

Breze, te su tom prilikom donirali 350 paketića za sve korisnike u 

Centru i Prihvatilištu. U pratnji nastavnog osoblja zaista su 

pozitivno iznenadili sve korisnike, i pokazali kako ne treba puno da 

bi se vratio osmijeh na nečije lice. Hvala učenicima, roditeljima, 

nastavnom osoblju i uposlenicima škole koji su se u ovim teškim 

vremenima sjetili naše ustanove, te naše korisnike obradovali 

novogodišnjim paketićima. 

 

SLIKE POSJETE 

 

 

 



 
 
 
 
 
 
 

 
 

 

 

 

Priredba- GOStI aKCUS „SElJO“ 
 

U toku mjeseca januara održana je i priredba za naše 

korisnike. 

Gosti su bili AKCUS „Seljo“ hor i učenici iz Srednje muzičke škole. 

Program je bio zaista raznovrstan, a na repertoaru, su se našle 

brojne izvedbe tradicionalnih pjesama, od sevdalinki, dalmatinskih i 

izvornih narodnih pjesama.  

Naši korisnici su uživali u brilijantnom performansu svih pjesama. 

Nadamo se i daljoj uspješnoj saradnji koju naš Centar ima sa ovim 

kulturno umjetničkim društvom. 

 

 



   

  

Slike posjete 

 
 

 

 

 

 
 

 

 

 

 

 

 

 

 

 

 

 



 
 
 
 
 
 
 

                           POSJEta NaRODNOM POzORIŠtU 
 

Naši korisnici su imali priliku pogledati divnu predstavu na 

daskama koje život znače, tačnije posjetiti Narodno pozorište. 

Korisnici su imali priliku pogledati predstavu „Ožalošćena porodica“, 

tekst napisan od strane velikana komediografskih djela sa ovih prostora 

Branislava Nušića.  

Predstava je igrana u repertoaru Narodnog pozorišta sa velikanima 

i doajenima naše scene glumišta. Nadamo se da ćemo ostvarenu saradnju 

sa Narodnim pozorištem nastaviti i u budućnosti. 

 

SLIKE SA IZVOĐENJA PREDSTAVE 
 

 



   

  

BINGO 
 

 Dobitnica nagradne igre bingo mjeseca januara 
je boriĆ dževahira. Čestitamo !!! 
 

 


